ԱՄՓՈՓԱԹԵՐԹ
«ՄԱՔՍԱՅԻՆ ՀՍԿՈՂՈՒԹՅԱՆ ԻՐԱԿԱՆԱՑՄԱՆ ՀԱՄԱՐ ԱՅԼ ՊԵՏԱԿԱՆ ՄԱՐՄԻՆՆԵՐԻՑ ՓՈՐՁԱԳԵՏՆԵՐԻ ԿԱՄ ՄԱՍՆԱԳԵՏՆԵՐԻ ՆԵՐԳՐԱՎՄԱՆ ԿԱՐԳԸ ՍԱՀՄԱՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ՆԵՐԿԱՅԱՑՐԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ ՄԱՍԻՆ

	1. Հայաստանի Հանրապետության բարձր տեխնոլոգիական արդյունաբերության նախարարություն
	31.08.2023թ.

	
	01/17․2/8412-2023

	Առաջարկություններ և դիտողություններ չկան։
	Ընդունվել է ի գիտություն:

	2. Հայաստանի Հանրապետության շրջակա միջավայրի նախարարություն
	01.09.2023թ.

	
	1/01.5/12520-2023

	«Մաքսային հսկողության իրականացման համար այլ պետական մարմիններից փորձագետների կամ մասնագետների ներգրավման կարգը սահմանելու մասին» Կառավարության որոշման նախագծի՝
· հավելվածին կից ներկայացված «Այլ պետական մարմիններից մաքսային հսկողության իրականացմանը փորձագետների կամ մասնագետների ներգրավման վերաբերյալ» մաքսային մարմնի կողմից կայացվող որոշման Ձևը անհրաժեշտ է հանել, հաշվի առնելով, որ համաձայն «Մաքսային կարգավորման մասին» օրենքի 211-րդ հոդվածի 3-րդ կետի այն սահմանում է պետական եկամուտների կոմիտեն, 
	

· հավելվածի 3-րդ կետում «և (կամ)» բառերը փոխարինել «կամ» բառով։

Միաժամանակ, հաշվի առնելով, որ պետական մարմիններից փորձագետների կամ մասնագետների ներգրավումը կարող է կրել պարբերական բնույթ՝ ստեղծելով լրացուցիչ ծանրաբեռնվածություն տվյալ պետական մարմնի աշխատակիցների համար, նպատակահարմար է դիտարկվում մաքսային հսկողության իրականացման գործընթացում ներգրավված պաշտոնյաների համար կազմակերպել ոլորտային մասնագիտական կարողությունների բարձրացմանն ուղղված միջոցառումներ՝ նվազագույնի հասցնելով ոչ շատ խորը մասնագիտական հատուկ գիտելիքներ պահանջող հարցերին փորձագետների ներգրավումը։
	


Ընդունվել է ի գիտություն:
Համապատասխան հարաբերությունները նախատեսվում է սահմանել մեկ իրավական ակտի շրջանակներում։ Միաժամանակ, ներկայումս «Մաքսային կարգավորման մասին» ՀՀ օրենքում նախատեսվել են համապատասխան փոփոխություններ։

Ընդունվել է
Կատարվել է համապատասխան փոփոխություն։ 

Ընդունվել է ի գիտություն:


	3. Հայաստանի Հանրապետության էկոնոմիկայի նախարարություն
	05.09.2023թ.

	
	01/16542-2023

	 Առարկություններ և առաջարկություններ չկան։
	Ընդունվել է ի գիտություն:

	4. Հայաստանի Հանրապետության ազգային անվտանգության ծառայություն
	31.08.2023թ.

	
	11/1326

	Առաջարկություններ չկան:
	Ընդունվել է ի գիտություն:

	5. Հայաստանի Հանրապետության տարածքային կառավարման և ենթակառուցվածքների նախարարություն
	29.08.2023թ.

	
	ԳՍ/17․2/26345-2023

	Առաջարկություններ և դիտողություններ չկան։
	Ընդունվել է ի գիտություն:


	6. Հայաստանի Հանրապետության պաշտպանության նախարարություն
	30.08.2023թ.

	
	ՊՆ/510/5352-2023

	Դիտողություններ և առաջարկություններ չկան:
	Ընդունվել է ի գիտություն:


	7. Հայաստանի Հանրապետության ներքին գործերի նախարարություն
	29.08.2023թ.

	
	43/21/104850-23

	Առաջարկություններ և առարկություններ չկան
	Ընդունվել է ի գիտություն:


	8. Հայաստանի Հանրապետության կրթության, գիտության, մշակույթի և սպորտի նախարարություն
	28.08.2023թ.

	
	01/18.2/22493-2023

	Առաջարկություններ և դիտողություններ չկան:
	Ընդունվել է ի գիտություն:


	9. Հայաստանի Հանրապետության առողջապահության նախարարություն
	25.08.2023թ.

	
	ԱԱ/22.2/19378-2023

	Նախագծի վերնագիրը և բովանդակությունը անհրաժեշտ է համապատասխանեցնել լիազորող նորմին: Մասնավորապես վերջինս վերաբերում է մաքսային  ստուգման համար այլ պետական մարմիններից փորձագետների կամ մասնագետների ներգրավման կարգին, մինչդեռ նախագծով հաստատվում է մաքսային հսկողության իրականացման համար այլ պետական մարմիններից փորձագետների կամ մասնագետների ներգրավման կարգը:
	Ընդունվել է ի գիտություն:
Նախագծով նախատեսվում է կարգավորել նաև մաքսային հսկողության իրականացման ժամանակ փորձագետների ներգրավման հետ կապված հարաբերությունները՝ հիմք ընդունելով «Եվրասիական տնտեսական միության մաքսային օրենսգրքի մասին» 11.04.2017թ. պայմանագրի 1-ին հավելվածով հաստատված` Եվրասիական տնտեսական միության մաքսային օրենսգրքի 347-րդ հոդվածով և «Մաքսային կարգավորման մասին» օրենքի 338-րդ հոդվածի 6-րդ մասով սահմանված կարգավորումները։ 

	10. Հայաստանի Հանրապետության միջուկային անվտանգության կարգավորման կոմիտե
	28.08.2023թ.

	
	01/610/1143-2023

	Նախագծի վերաբերյալ ՀՀ միջուկային անվտանգության կարգավորման կոմիտեն դիտողություններ և առաջարկություններ չունի։
Միաժամանակ, առաջարկում  եմ դիտարկել նաև հրատապ լուծում պահանջող, բազմակի դեպքերի/հարցերի համար փորձագետի(մասնագետի) ներգրավման ընթացակարգ, որը հնարավորինս արագ կապահովի տվյալ փորձագետի ներգրավվմանը մաքսային ստուգման աշխատանքներին։
	


Չի ընդունվել՝ հիմք ըդնունելով ՀՀ վարչապետի աշխատակազմի քաղաքացիական ծառայության գրասենյակի և անձնակազմի կառավարման վարչության դիրքորոշումները։

	11. Հայաստանի Հանրապետության ֆինանսների նախարարություն 

	31.08.2023թ.

	
	01/2-1/17225-2023

	Դիտողություններ և առաջարկություններ չկան:
	Ընդունվել է ի գիտություն:

	12. Հայաստանի Հանրապետության սննդամթերքի անվտանգության տեսչական մարմին
	06.09.2023թ.

	
	/06/11556-2023

	«Մաքսային հսկողության իրականացման համար այլ պետական մարմիններից փորձագետների կամ մասնագետների ներգրավման կարգը սահմանելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում եմ հետևյալը․
	Նախագիծը 3-րդ կետից հետո լրացնել հետևյալ բովանդակությամբ նոր կետով․
«Փորձագետի կամ մասնագետի կողմից գործողությունները իրականացվում են բացառապես այլ պետական մարմնում վերջինիս վերապահված լիազորությունների շրջանակներում։»։
	Նախագծի 8-րդ կետի 5-րդ ենթակետում «տևողությունը» բառից հետո լրացնել «, որը չի կարող ներառել փորձագետի կամ մասնագետի աշխատանքային օրվա լրիվ աշխատաժամանակը» բառերը։
	Ընդունվել է:
Նախագծում կատարվել են համապատասխան լրացումներ

	13. Հայաստանի Հանրապետության արդարադատության նախարարություն 

	29.09.2023թ.

	
	/27.1/42462-2023

	1. «Մաքսային հսկողության իրականացման համար այլ պետական մարմիններից փորձագետների կամ մասնագետների ներգրավման կարգը սահմանելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) նախաբանում հղում է կատարված «Մաքսային կարգավորման մասին» օրենքի 198-րդ հոդվածի 6-րդ մասին, որի համաձայն՝ մաքսային ստուգման համար այլ պետական մարմիններից փորձագետների կամ մասնագետների ներգրավման կարգը սահմանում է Կառավարությունը: 
Նախագծի նախաբանում բացակայում է այն ուղղակի լիազորող նորմի նշումը, որի հիման վրա և որի իրականացումն ապահովելու նպատակով՝ Կառավարությանը լիազորվել է սահմանելու մաքսային հսկողության իրականացման համար այլ պետական մարմիններից փորձագետների կամ մասնագետների ներգրավման մասին կարգ: 
Անհրաժեշտ է նկատի ունենալ, որ «Մաքսային կարգավորման մասին» օրենքի 211-րդ հոդվածի 2-րդ մասի համաձայն՝ միության մաքսային օրենսգրքի 347-րդ հոդվածի 1-ին կետին համապատասխան՝ մաքսային մարմինների կողմից մաքսային հսկողության իրականացման նպատակով այլ պետական մարմիններից մասնագետների և փորձագետների ներգրավումն իրականացվում է մաքսային մարմնի որոշման հիման վրա:
Վերոգրյալ իրավական նորմերի վերլուծությունից պարզ է դառնում, որ այլ պետական մարմիններից փորձագետների կամ մասնագետների ներգրավման համար մաքսային ստուգման դեպքում կարգը սահմանում է Կառավորությունը, իսկ մաքսային հսկողության դեպքում՝ իրականացվում է մաքսային մարմնի որոշման հիման վրա:  
Հետևապես, անհրաժեշտ է Նախագծի նախաբանը վերանայել՝ հստակ և որոշակի նշելով օրենքով սահմանված իրավական հիմքը: Սույն դիտողությունը բխում է «Նորմատիվ իրավական ակտերի մասին» ՀՀ օրենքի 13-րդ հոդվածի 1-ին մասի պահանջից, որի համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
2. Հավելվածի 1-ին կետում «մաքսային հսկողության իրականացման նպատակներով» բառերից հետո անհրաժեշտ է լրացնել «անդամ պետությունների» բառերը՝ նկատի ունենալով Եվրասիական տնտեսական միության մաքսային օրենսգրքի 331-րդ հոդվածի 8-րդ կետի և 347-րդ հոդվածի դրույթները:








3. Հավելվածի 8-րդ կետում անհրաժեշտ է վերանայել «մաքսային մարմնի և Հայաստանի Հանրապետության պետական եկամուտների կոմիտեի համապատասխան կառուցվածքային ստորաբաժանման միջև» ձևակերպումը՝ նկատի ունենալով, որ մաքսային մարմինը ներառված է Հայաստանի Հանրապետության պետական եկամուտների կոմիտեի կազմի մեջ:





4. Հավելվածի 9-րդ կետի 1-6 ենթակետերը և սույն կարգին կից ներկայացված այլ պետական մարմիններից մաքսային հսկողության իրականացմանը փորձագետների կամ մասնագետների ներգրավման վերաբերյալ որոշման ձևի (այսուհետ՝ Որոշման ձև) 1-7 կետերն անհրաժեշտ է համապատասխանեցել միմյանց, մասնավորապես հավելվածի 9-րդ կետի 1-ին ենթակետով նախատեսված դրույթը բացակայում է Որոշման ձևում, իսկ Որոշման ձևի 2-րդ կետով նախատեսված դրույթը բացակայում է հավելվածի 9-րդ կետում:    
	Ընդունվել է ի գիտություն:
Նախագծի նախաբանում հղում է կատարվում նաև «Մաքսային կարգավորման մասին» օրենքի 338-րդ հոդվածի 6-րդ մասին, հետևաբար՝ նախագծով նախատեսվում է կարգավորել նաև մաքսային հսկողության իրականացման ժամանակ փորձագետների ներգրավման հետ կապված հարաբերությունները՝ հիմք ընդունելով «Եվրասիական տնտեսական միության մաքսային օրենսգրքի մասին» 11.04.2017թ. պայմանագրի 1-ին հավելվածով հաստատված` Եվրասիական տնտեսական միության մաքսային օրենսգրքի 347-րդ հոդվածով և «Մաքսային կարգավորման մասին» օրենքի 338-րդ հոդվածի 6-րդ մասով սահմանված կարգավորումները։
Համապատասխան հարաբերությունները նախատեսվում է սահմանել մեկ իրավական ակտի շրջանակներում։ Միաժամանակ, ներկայումս «Մաքսային կարգավորման մասին» ՀՀ օրենքում նախատեսվել են համապատասխան փոփոխություններ։ Հայտնում ենք նաև, որ նույն օրենսգրքի 322-րդ հոդվածի համաձայն՝ մաքսային ստուգումը, ի թիվս այլոց, մաքսային հսկողության ձևերից մեկն է։









Չի ընդունվել։
Հաշվի առնելով այն հանգամանքը, որ նախագծով կարող է սահմանվել միայն Հայաստանի Հանրապետության այլ պետական մարմիններից փորձագետների կամ մասնագետների ներգրավման հետ կապված հարաբերությունները։ Եվրասիական տնտեսական միության անդամ պետությունների այլ պետական մարմիններից փորձագետների կամ մասնագետների ներգրավման հետ կապված հարաբերությունները կարող են սահմանվել համապատասխան համաձայնագրերով կամ Եվրասիական տնտեսական հանձնաժողովի որոշմամբ։


Ընդունվել է ի գիտություն:
Հայաստանի Հանրապետության պետական եկամուտների կոմիտեի կազմում են նաև հարկային մարմինը և քաղաքացիական ծառայության համապատասխան ստորաբաժանումներ, և մաքսային հսկողության իրականացման շրջանակներում կարող է նշված ծառայություններից համապատասխան փորձագետների ներգրավման անհրաժեշտություն առաջանալ, ուստի նախագծում օգտագործվել է համապատասխան ձևակերպումը։


Ընդունվել է:
Կատարվել են համապատասխան փոփոխություններ։


	14. Հայաստանի Հանրապետության վարչապետի աշխատակազմի իրավաբանական վարչություն

	18.10.2023թ.

	
	02/16.2/35796-2023

		Նախագծի նախաբանում նշված չէ Սահմանադրության կամ օրենքի այն դրույթը, որը կառավարությանը լիազորում է ընդունել սույն որոշման նախագիծը, ինչը հակասում է Սահմանադրության 6-րդ հոդվածի 2-րդ մասին, ըստ որի՝  Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Նախագծի նախաբանում նշված «Մաքսային կարգավորման մասին» ՀՀ օրենքի 198-րդ հոդվածի 6-րդ մասը չի կարող դիտարկվել որպես լիազորող նորմ, քանի որ այն լիազորում է ընդունել մաքսային ստուգման իրականացման համար փորձագետների կամ մասնագետների ներգրավման կարգը, մինչդեռ Նախագծով սահմանվում է մաքսային հսկողության իրականացման համար փորձագետների կամ մասնագետների ներգրավման կարգը:
	 Ընդունվել է ի գիտություն։
 Նախագծի նախաբանում հղում է կատարվել նաև «Մաքսային կարգավորման մասին» օրենքի 338-րդ հոդվածի 6-րդ մասին, համաձայն որի՝ մաքսային կարգավորման ոլորտում Միության շրջանակում կնքված միջազգային պայմանագրերով և (կամ) Հանձնաժողովի ընդունած իրավական ակտերով Հայաստանի Հանրապետության ազգային օրենսդրությանը վերապահված լիազորությունների կիրարկման նպատակով Կառավարությունը կարող է ընդունել որոշումներ, եթե մաքսային կարգավորման ոլորտը կարգավորող Հայաստանի Հանրապետության օրենքներով այլ բան նախատեսված չէ։
Միաժամանակ, «Եվրասիական տնտեսական միության մաքսային օրենսգրքի մասին» 11․04․2017թ․ պայմանագրի առաջին հավելվածով հաստատված՝ Եվրասիական տնտեսական միության մաքսային օրենսգրքի 347-րդ հոդվածի 1-ին կետի համաձայն՝ մաքսային հսկողության անցկացման հարցում օժանդակություն ցուցաբերելու համար մաքսային մարմիններն իրավունք ունեն մասնագետներ և փորձագետներ ներգրավելու անդամ պետությունների այլ պետական մարմիններից: Անդամ պետությունների օրենսդրությամբ կարող է սահմանվել, որ այդպիսի մասնագետները կամ փորձագետները ներգրավվեն մաքսային մարմնի որոշմամբ, որը ձևակերպվում է այդպիսի օրենսդրությանը համապատասխան: Նշված դրույթների կարգավորման նպատակով նախագծով նախատեսվել են համապատասխան նորմերը։

	15. Հայաստանի Հանրապետության վարչապետի աշխատակազմի ֆինանսատնտեսագիտական վարչություն

	18.10.2023թ.

	
	02/16.2/35796-2023

	Որոշման նախագծի հավելվածով սահմանվող «Մաքսային հսկողության իրականացման համար այլ պետական մարմիններից փորձագետների կամ մասնագետների ներգրավման կարգ»-ի 12-րդ կետով նախատեսվում է.
«12. Այլ պետական մարմիններից սույն կարգով նախատեսված փորձագետների կամ մասնագետների ներգրավման արդյունքում տվյալ փորձագետը կամ մասնագետը մաքսային հսկողության աշխատանքներում ներգրավվելու կապակցությամբ լրացուցիչ վարձատրության ենթակա չէ»։
Գտնում ենք, որ նշված 12-րդ կետը խնդրահարույց է, քանի որ այլ պետական մարմիններից ներգրավված փորձագետները կամ մասնագետները կատարելու են իրենց պաշտոնի անձնագով նախատեսված աշխատանքներից դուրս աշխատանք, որը ծանրաբեռնվածության առումով հաճախ կարող է գերազանցել նաև իրենց պաշտոնի անձնագով նախատեսված աշխատանքների ծավալը: 
Գտնում ենք նաև, որ չվարձատրվող լրացուցիչ փորձագիտական աշխատանքը կարող է ռիսկեր առաջացնել տրվող փորձագիտական արդյունքի որակի առումով:
Ելնելով վերը նշվածից որոշման նախագծի վերաբերյալ առաջարկում ենք ստանալ նաև Աշխատանքի եւ սոցիալական հարցերի նախարարության կարծիքը:
	Ընդունվել է։ Հիմք ընդունելով նաև նախագծի վերաբերյալ ստացված՝ ՀՀ վարչապետի աշխատակազմի քաղաքացիական ծառայության գրասենյակի առաջարկը՝ տվյալ նորմը խմբագրվել է և նախատեսվել է, որ ՀՀ պետական եկամուտների կոմիտեի կողմից աշխատավարձ չի վճարվում, ինչը ըստ էության լուծում է բարձրացված խնդիրը։
Միաժամանակ, նախագիծը կարծիքի է ներկայացվել նաև ՀՀ աշխատանքաի և սոցիալական հարցերի նախարարություն։ 

	16. Հայաստանի Հանրապետության վարչապետի աշխատակազմի քաղաքացիական ծառայության գրասենյակ

	18.10.2023թ.

	
	02/16.2/35796-2023

	1․Նախագծով նախատեսվում է սահմանել մաքսային հսկողության իրականացման նպատակներով այլ պետական մարմիններից փորձագետներ կամ մասնագետներ ներգրավելու կառուցակարգեր։Նախագծային կարգավորումների բովանդակային ուսումնասիրությունից պարզ է դառնում, որ մաքսային հսկողության իրականացման նպատակներով այլ պետական մարմիններից փորձագետներ կամ մասնագետներ ներգրավելու գործընթացում բավարար է միայն պետական մարմնի կողմից փորձագետների կամ մասնագետների ներգրավման հնարավոր կամ անհնարին լինելու վերաբերյալ տեղեկատվության  տրամադրումը։ 
Հաշվի առնելով, որ մաքսային հսկողության իրականացման նպատակներով այլ պետական մարմիններից փորձագետներ կամ մասնագետներ ներգրավելու գործընթացը ուղղակիորեն առնչվում է անձի աշխատանքային իրավունքներին, ինչպես նաև անձի համար կարող են առաջացնել հավելյալ ֆինանսական պարտավորություն ծախսերի փոխհատուցման մասերով, առաջարկում ենք մաքսային հսկողության իրականացման նպատակներով այլ պետական մարմիններից փորձագետներ կամ մասնագետներ ներգրավելու գործընթացն իրականացնել նաև փորձագետների կամ մասնագետների գրավոր համաձայնության առկայության դեպքում։
2․ Նախագծի 8-րդ կետով նախատեսվում է սահմանել, որ այլ պետական մարմիններից փորձագետների կամ մասնագետների բազմակի ներգրավման դեպքերը սահմանում է Հայաստանի Հանրապետության պետական եկամուտների կոմիտեն։
Այս կապակցությամբ հայտնում ենք, որ Նախագծով առաջարկվող կարգավորումը խնդրահարույց է իրավական որոշակիության սահմանադրական սկզբունքի համատեքստում, քանի որ նախագծային կարգավորումներից պարզ չէ «բազմակի ներգրավման դեպքեր» ձևակերպման իրավական բովանդակությունն ու շրջանակը, մինչդեռ իրավական որոշակիության սահմանադրական սկզբունքի համաձայն՝ հիմնական իրավունքները և ազատությունները սահմանափակելիս օրենքները պետք է սահմանեն այդ սահմանափակումների հիմքերը և ծավալը, լինեն բավարար չափով որոշակի, որպեսզի այդ իրավունքների և ազատությունների կրողները և հասցեատերերն ի վիճակի լինեն դրսևորելու համապատասխան վարքագիծ։
Ելնելով վերոգրյալից՝ առաջարկում ենք Նախագծով հստակեցնել «բազմակի ներգրավման դեպքեր» ձևակերպումը՝ ապահովելով իրավական նորմի կանխատեսելիությունը, որոշակիությունը և հստակությունը։
	3․ Նախագծի 10-րդ կետի 6-րդ ենթակետով նախատեսվում է սահմանել, որ նույն կարգի 7-րդ կետով նախատեսված տեղեկատվությունը ստանալուց հետո 1 աշխատանքային օրվա ընթացքում մաքսային մարմնի կողմից մաքսային մարմինների միասնական ավտոմատացված տեղեկատվական համակարգի միջոցով, իսկ մինչև նշված համակարգում համապատասխան փոփոխությունների իրականացումը՝ էլեկտրոնային եղանակով կամ անհաղթահարելի ուժի ազդեցության առկայության դեպքում՝ թղթային եղանակով, կայացվում է նույն կարգի 2-րդ կետով նախատեսված որոշումը, որի մեջ ներառվում են՝ (…) մաքսային հսկողության իրականացման վայրը, փորձագետի կամ մասնագետի՝ մաքսային հսկողության իրականացման վայր ժամանման ամսաթիվը և ժամը, եթե այդպիսի անհրաժեշտությունն առկա է, ինչպես նաև փորձագետի կամ մասնագետի՝ մաքսային հսկողությանը ներգրավման տևողությունը, որը չի կարող ներառել փորձագետի կամ մասնագետի աշխատանքային օրվա լրիվ աշխատաժամանակը (…):
       Այս կապակցությամբ գտնում ենք, որ հիշյալ իրավական կարգավորումը լրացուցիչ հստակեցման անհրաժեշտություն ունի։ Եթե հիշյալ իրավական կարգավորումը նպատակ ունի նախատեսել, որ մաքսային հսկողությանը ներգրավման տևողությունը չի կարող սահմանվել փորձագետի կամ մասնագետի աշխատանքային օրվա լրիվ աշխատաժամանակի չափով, ապա առաջարկում ենք հիշյալ դրույթում «ներառել» բառը փոխարինել «հավասար լինել» բառով, իսկ «աշխատաժամանակը» բառը փոխարինել «աշխատաժամանակի տևողությանը» բառերով, կամ հիշյալ դրույթում սահմանել փորձագետի կամ մասնագետի մաքսային հսկողությանը ներգրավման նվազագույն և առավելագույն տևողություններ։
      4․ Հանրային ծառայության օրենսդրությամբ կիրառվող եզրույթների միասնականությունն ապահովելու նպատակով առաջարկում ենք Նախագծի 12-րդ կետում «լրացուցիչ վարձատրության ենթակա չէ» բառերը փոխարինել «Պետական եկամուտների կոմիտեից աշխատավարձ չի վճարվում» բառերով։
	1․ Չի ընդունվել։ Նախագծով նախատեսվում է համապատասխան փորձագետների ներգրավում պետական մարմիններից, որին նախորդում է տվյալ պետական մարմնի համաձայնությունը, ինչը կարծում ենք բավարար է փորջագետների կողմից իրենց գործառույթների շրջանակներում համապատասխան գործողությունների իրականացումն ապահովելու համար։













2․ Ընդունվել է։ Նշված նորմը նախագծից հանվել է։


















3․ Ընդունվել է, նախագծի տվյալ նորմերը խմբագրվել են։

























4․ Ընդունվել է; Կատարվել է համապատասխան փոփոխություն։


	17. Հայաստանի Հանրապետության վարչապետի աշխատակազմի կադրերի անձնակազմի կառավարման վարչություն

	1.Նախագծի 1-ին կետով սահմանված հավելվածի (այսուհետ՝ Հավելված) 2-րդ կետի համաձայն՝ մաքսային հսկողության իրականացման նպատակներով այլ պետական մարմիններից փորձագետների կամ մասնագետների ներգրավումն իրականացվում է «Մաքսային կարգավորման մասին» օրենքի 211-րդ հոդվածին համապատասխան՝ մաքսային մարմնի կողմից կայացվող որոշմամբ՝ սույն կարգին կից ձևին համապատասխան։
Միևնույն ժամանակ «Նորմատիվ իրավական ակտերի մասին» օրենքի  13-րդ հոդվածի 9-րդ մասի համաձայն՝ նորմատիվ  իրավական  ակտով հաստատվող կանոնները, կանոնադրությունները, կարգերը, ցանկերը, աղյուսակները և այլն ամրագրվում են (կամ ձևակերպվում են)  նորմատիվ  իրավական  ակտի անբաժանելի մաս համարվող հավելվածների ձևով: Հավելվածներն առանց տվյալ  նորմատիվ  իրավական  ակտի իրավաբանական ուժ չունեն: Նորմատիվ  իրավական  ակտի համապատասխան մասերը հղում են պարունակում այդ հավելվածներին: Այսինքն՝ վերոնշյալից բխում է, որ Կառավարությունը սահմանում է մաքսային մարմնի կողմից կայացվող որոշմամ ձևը: Մինչդեռ, մաքսային ոլորտը կարգավորող օրենսդրությամբ այս լիազորությունը վերապահված է Պետական եկամուտների կոմիտեին: Մասնավորապես՝ «Մաքսային կարգավորման մասին» օրենքի 211-րդ հոդվածի 3-րդ մասի համաձայն՝ մաքսային մարմնի կողմից կայացվող որոշման ձևը սահմանում է Կոմիտեն: Հետևապես նշված որոշման ձևը չի կարող սահմանվել Նախագծով:
2 Առաջարկում ենք Նախագծով նախատեսել մաքսային հսկողության իրականացման նպատակներով փորձագետ կամ մասնագետ ներգրավելու համար համապատասխան աշխատողի գրավոր համաձայնությունը պարտադիր լինելու վերաբերյալ իրավակարգավորումներ:




 3. Նախագծային դրույթների համաձայն՝ մաքսային հսկողությունը իրականացվում է մաքսային հսկողության համար նախատեսված վայրում, սակայն Նախագծից պարզ չէ ,թե ինչ ընթացակարգով է իրականացվելու համապատասխան փորձագետի կամ մասնագետի փոխադրումը մաքսային հսկողության իրականացման վայր (օրինակ՝ տրանսպորտային միջոցի տրամադրում, ճանապարհածախսի հատուցում):




4. Հավելվածի 8-րդ կետի համաձայն՝ սույն կարգին համապատասխան այլ պետական մարմիններից փորձագետների կամ մասնագետների բազմակի ներգրավման դեպքերը սահմանում է Հայաստանի Հանրապետության պետական եկամուտների կոմիտեն։ Հարկ է նկատել, որ նշված կետը խնդրահարույց է, քանի որ պարզ չէ, թե որն է նման կարգավորում նախատեսելու իրավական հիմքը:
	1․ Ընդունվել է ի գիտություն։ Հաշվի առնելով այն հանգամանքը, որ տվյալ պարագայում դրույթը վերաբերում է տարբեր պետական մարմիններից փորձագետների և մասնագետների ներգրավման առնչությամբ կայացվող որոշմանը, կարծում ենք, որ ՀՀ պետական եկամուտների կոմիտեի կողմից այդպիսի որոշման ձև չի կարող սահմանվել։ Միաժամանակ, ներկայումս համապատասխան փոփոխություններ են նախապատրաստվել «Մաքսային կարգավորման մասին» օրենքում, որով փոփոխվում և հստակեցվում է տվյալ իրավասությունը, իսկ մինչ նշված փոփոխության իրականացումը՝ առաջարկվում է համապատասխան որոշման ձևը նախատեսել փորձագետների և մասնագետների ներգրավման կարգի շրջանակներում։









2․ Չի ընդունվել։ Նախագծով նախատեսվում է համապատասխան փորձագետների ներգրավում պետական մարմիններից, որին նախորդում է տվյալ պետական մարմնի համաձայնությունը, ինչը կարծում ենք բավարար է փորջագետների կողմից իրենց գործառույթների շրջանակներում համապատասխան գործողությունների իրականացումն ապահովելու համար։

3․ Ընդունվել է ի գիտություն։ Նախագծով ՀՀ վարչապետի քաղաքացիական ծառայության գրասենյակի առաջարկությամբ լրացվել է նորմ, ըստ որի՝ ՀՀ պետական եկամուտների կոմիտեից փորձագետները և մասնագետները չեն վարձատրվում։ Միաժամանակ, նախագիծը ներկայացվել է նաև ՀՀ աշխատանքի և սոցիալական հարցերի նախարարություն՝ քննարկման։

4․ Ընդունվել է, տվյալ նորմը նախագծից հանվել է։




	18. Հայաստանի Հանրապետության աշխատանքի և սոցիալական հարցերի նախարարություն 

	03.11.2023թ.

	
	ՆՄ/ԳԽ-2/27589-2023

	Ուսումնասիրելով «Մաքսային հսկողության իրականացման համար այլ պետական մարմիններից փորձագետների կամ մասնագետների ներգրավման կարգը սահմանելու մասին» Հայաստանի Հանրապետության կառավարության որոշման նախագծի վերաբերյալ (այսուհետ՝ Նախագիծ) ստորև ներկայացվում է հետևյալ կարծիքը.
Ըստ ներկայացված կարգի այլ պետական մարմինները փորձագետ կամ մասնագետ ներգրավելու վերաբերյալ առաջարկ ներկայացնելու համար տեղեկացված են լինում միայն Նախագծի հավելվածի 4-րդ և 7-րդ կետերում նախատեված դրույթներից և անտեղյակ են լինում հավելվածի ձևի 6-րդ կետում նախատեված դրույթներից, մասնավորապես՝ փորձագետի կամ մասնագետի ներգրավման տևողությունը։
Նախագծի հավելվածի 6-րդ կետի համաձայն՝ պետական մարմինը մաքսային մարմնի հարցումը ստանալուց հետո 3 աշխատանքային օրվա ընթացքում մաքսային մարմնին ներկայացնում է համապատասխան փորձագետների կամ մասնագետների ներգրավման՝ հնարավոր կամ անհնարին լինելու վերաբերյալ տեղեկատվություն։
Հարկ է նշել, որ  անհնարինության դեպքերը սահմանված չլինելու դեպքում՝ սույն կարգը գործնականում չի կիրառվի, այլ պետական մարմիններից մասնագետների կամ փորձագետների ներգրամվման անհնարինության մասին տեղեկատվություն հայտնելու դեպքում։
 Նախագծի հավելվածի 4-րդ կետի համաձայն՝ մաքսային հսկողություն իրականացնող մաքսային մարմինը հարցում է կատարում այն պետական մարմնին, որից ակնկալվում է համապատասխան փորձագետների կամ մասնագետների ներգրավումը՝ մանրամասն նկարագրելով այն գործողությունները, որոնց կատարման անհրաժեշտությունն առկա է և այն հարցերի շրջանակը, որոնք առաջադրվում են տվյալ անձանց։ Նախագծի հավելվածի 7-րդ կետի համաձայն՝ պետական մարմինը համապատասխան փորձագետների կամ մասնագետների՝ մաքսային հսկողության իրականացմանը ներգրավման հնարավորության դեպքում մաքսային մարմին է ներկայացնում փորձագետի կամ մասնագետի անունը, ազգանունը, հայրանունը, փորձագետի կամ մասնագետի զբաղեցրած պաշտոնը, իսկ Նախագծի հավելվածի 9-րդ կետի 6-րդ ենթակետում սահմանված է փորձագետի կամ մասնագետի՝ մաքսային հսկողությանը ներգրավման տևողությունը, որը չի կարող հավասար լինել փորձագետի կամ մասնագետի աշխատանքային օրվա լրիվ աշխատաժամանակի տևողությանը, իսկ Նախագծի հավելվածի ձևով սահմանվում է այլ պետական մարմիններից մաքսային հսկողության իրականացմանը փորձագետների կամ մասնագետների ներգրավման վերաբերյալ որոշումը, որը ստորագրվում է մաքսային մարմնի ղեկավարի կամ նրա լիազորված անձի կողմից։
Բացի այդ, առաջարկվում է Նախագծի հավելվածի 11-րդ կետը շարադրել հետևյալ խմբագրությամբ. «11. Այլ պետական մարմիններից սույն կարգով նախատեսված փորձագետների կամ մասնագետների ներգրավման ժամանակահատվածում տվյալ փորձագետի կամ մասնագետի աշխատավարձը պահպանվում է, տվյալ փորձագետը կամ մասնագետը մաքսային հսկողության աշխատանքներում ներգրավելու ժամանակահատվածում կարող է համարվել գործուղման մեջ (փորձագետը կամ մասնագետը գործուղվում է օրենսդրությամբ սահմանված կարգին համապատասխան), իսկ Հայաստանի Հանրապետության պետական եկամուտների կոմիտեից մաքսային հսկողության աշխատանքներում ներգրավվելու կապակցությամբ լրացուցիչ գումար նրանց չի վճարվում։»։
Առաջարկի մասով, հարկ է նկատի ունենալ, որ ՀՀ պետական եկամուտների կոմիտեն չի հանդիսանում փորձագետի կամ մասնագետի գործատուն, որպեսզի աշխատավարձ վճարի կամ չվճարի նրանց։ Միաժամանակ, հարկ է նկատի ունենալ այն, որ փորձագետի կամ մասնագետի համար իրենց աշխատանքի հիմնական վայրից (քաղաք, գյուղ) դուրս որոշակի ժամկետով այլ վայրում աշխատանք կատարելու հանձնարարությունը տվյալ աշխատողների համար կհամարվի գործուղում, որոնց հետ կապված կարգավորումները նախատեսված են և՛ Աշխատանքային օրենսգրքի 209-րդ հոդվածով  և՛ Կառավարության 29.12.2005 N 2335-Ն որոշմամբ։
	




Ընդունվել է 
Կատարվել է համապատասխան լրացում՝ նախատեսելով նախնական ժամկետները համապատասխան պետական մարմիններին ներկայացնելու վերաբերյալ կարգավորում


Ընդունվել է ի գիտություն։
Փորձագետները կամ մասնագետները ներգրավվում են համապատասխան պետական մարմնի որոշմամբ։




























Ընդունվել է մասնակի՝ հիմք ընդունելով նախագծի վերաբերյալ ստացված՝ ՀՀ վարչապետի աշխատակազմի քաղաքացիական ծառայության գրասենյակի առաջարկը։
Միաժամանակ, նախագծում լրացվել է գործուղման կարգավորումների վերաբերյալ նորմ։

















	19. ֆինանսատնտեսական նախարարական կոմիտեի նիստի ընթացքում ներկայացված առաջարկներ
	04.12.2023թ.

	
	ԿԱ/360-2023

	Առաջարկվել է հանել օրակարգից` Փոխվարչապետ Մհեր Գրիգորյանի առաջարկությամբ՝ հաշվի առնելով, որ Արդարադատության նախարարության հետ կան չհամաձայնեցված հարցեր, միաժամանակ առաջարկել Պետական եկամուտների կոմիտեին Վարչապետի աշխատակազմի քաղաքացիական ծառայության գրասենյակի առաջարկությամբ լրամշակել նախագծի 12-րդ կետը:
	Նախագիծը քննարկվել է ՀՀ արդարադատության նախարարության հետ (սույն ամփոփաթերթի 20-րդ կետ)։ Միաժամանակ, Նախագծի 12-րդ կետը հանվել է նախագծից։


	20. Հայաստանի Հանրապետության արդարադատության նախարարություն
	20.12.2023թ.

	
	/27.1/54218-2023

		«Մաքսային հսկողության իրականացման համար այլ պետական մարմիններից փորձագետների կամ մասնագետների ներգրավման կարգը սահմանելու մասին» Հայաստանի Հանրապետության կառավարության որոշման նախագծի վերաբերյալ առարկություններ չունենք:
     Միաժամանակ, նկատի ունենալով Նորմատիվ իրավական ակտերի մասին» օրենքի 13-րդ հոդվածի 1-ին մասը՝ առաջարկում ենք «Մաքսային կարգավորման մասին» օրենքում դիտարկել կառավարության կողմից մաքսային հսկողության իրականացման համար այլ պետական մարմիններից փորձագետների կամ մասնագետների ներգրավման կարգ սահմանելու ուղղակի լիազորություն նախատեսելու նպատակահարմարության հարցը:
	Ընդունվել է ի գիտություն:

